
К ОПУБЛИКОВАНИЮ

КОМИ РЕСПУБЛИКАЛӦН

ОЛАНПАС

“Коми Республикаса Каналан Сӧвет йылысь”

Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса

Каналан Сӧветӧн                                               2023 вося сора тӧлысь 27 лунӧ

1  статья.  Пыртны  “Коми  Республикаса  Каналан  Сӧвет  йылысь”

Коми  Республикаса  Оланпасӧ  (Коми  Республикаса  канму  власьт

органъяслӧн индӧд-тшӧктӧмъяс, 2010, 44 №, 1023 ст.; 2011, 36 №, 913 ст.;

2012, 31 №, 694 ст.; 2013, 5 №, 110 ст.; 11 №, 232 ст.; 32 №, 592 ст.; 2014,

27 №, 519 ст.; 2015, 8 №, 89 ст.; 20 №, 249 ст.; 23 №, 329 ст.; 2016, 4 №,

54 ст.; 12 №, 154 ст.; 2018, 4 №, 65 ст.; 10 №, 173 ст.; 16 №, 277 ст.; 2021,

10 №, 203 ст.;  22 №, 405 ст.;  2022, 10 №, 154 ст.;  13 №, 198 ст.;  15 №,

224 ст.) татшӧм вежсьӧмъяс:

1. 8 статьяса 3 юкӧнӧ содтыны татшӧм сюрӧса выль 131 пункт:

“131)  оформитӧны Россия  Федерацияса  Федеральнӧй  Собраниелӧн

Федерация  Сӧветӧ  Россия  Федерацияса  сенаторӧс  –  Каналан  Сӧветсянь

петкӧдлысьӧс сылӧн уджмогъяс збыльмӧдан кадколаст помасьтӧдз чӧвтӧм

йылысь представление пыртӧм йылысь помшуӧм;”.

2. 171 статьяӧ содтыны татшӧм сюрӧса 4 – 6 юкӧнъяс:

“4.  Каналан  Сӧветлӧн  эм  инӧд  пыртны  Россия  Федерацияса

Федеральнӧй  Собраниелӧн  Федерация  Сӧветӧ  Россия  Федерацияса

сенаторӧс  –  Каналан  Сӧветсянь  петкӧдлысьӧс  сылӧн  уджмогъяс

збыльмӧдан кадколаст помасьтӧдз чӧвтӧм йылысь представление.

5. Россия  Федерацияса  Федеральнӧй  Собраниелӧн  Федерация

Сӧветӧ Россия Федерацияса сенаторӧс – Каналан Сӧветсянь петкӧдлысьӧс



сылӧн  уджмогъяс  збыльмӧдан  кадколаст  помасьтӧдз  чӧвтӧм  йылысь

представление пыртӧм йылысь Каналан Сӧветлысь шуӧм баласӧ Каналан

Сӧветлы видлалӧм вылӧ пыртӧны Каналан Сӧветӧн Веськӧдлысь, фракция

либӧ  депутат  котыр,  кодъяслӧн  лыдыс  абу  этшаджык  Каналан  Сӧветса

депутатъяслӧн урчитӧм лыдысь витӧд юкӧнысь.

6.  Россия  Федерацияса  Федеральнӧй  Собраниелӧн  Федерация

Сӧветӧ Россия Федерацияса сенаторӧс – Каналан Сӧветсянь петкӧдлысьӧс

сылӧн  уджмогъяс  збыльмӧдан  кадколаст  помасьтӧдз  чӧвтӧм  йылысь

представление  пыртӧм  йылысь  Каналан  Сӧветлысь  шуӧм  баласӧ

видлалӧны Уджаланарт серти.”.

2 статья. Тайӧ Оланпасыс вынсялӧ сійӧс официальнӧя йӧзӧдан лун

бӧрын дас лун кольӧм мысти.

Коми Республикаса Юралысь             В.В. Уйба

Сыктывкар

2023 вося моз тӧлысь 2 лун

